
Txog: Cov pauv txog tus cai npog qhov ncauj qhov ntswg hauv tsev kawm ntawv  
 
Tsab xov xwm no yog txog:  

• Qhia ntxiv txog kev npog qhov ncauj qhov ntswg  

• Qhia ntxiv txog kev hno tshuaj  

• Kev kuaj COVID-19  
 

Tshua txog cov xibfwb thiab neeg ua haujlwm,  
 
Qhov tus kab mob COVID-19 uas txia txawv kis tau zoo (Delta variant) tau kis los rau hauv lub 
teb chaws ntau heev tsis ntev no, nrog rau hauv xeev Wisconsin. Muaj cov neeg nyob hauv 
Dane County thiab hauv tsev kawm ntawv coob tshaj lwm qhov hauv xeev thiab teb chaws tau 
hno tshuaj lawm thiab qhov no pab txo qhov tus kab mob txia txawv sib kis. Tabsis, tus kab kis 
rau cov neeg tsis tau hno tshuaj ceev heev ntxiv, uas ua rau qhov sib kis no nce ntxiv. 
 
Kom raws li hais, pib hnub Zwj Teeb (Thursday), Yim Hli xiab 5, txhua tus mejyig, neeg ua num 
thiab cov qhua tuaj saib tsev kawm tawv yuav tsum tau npog qhov ncauj qhov ntswg thaum 
nyob sab hauv tsev kawm ntawv cov tsev.   

• Hauv cov tsev nyob kawm ntawv (Residence halls): Tshem tau daim ntaub npog qhov 
ncauj qhov ntswg thaum koj thiab tus nrog koj nyob nyob hauv neb chav xwb tabsis 
yuav tsum npog thaum mus rau lwm qhov chaw muaj neeg 

• Cov chaw ua num: Tshem tau daim npog qhov ncauj qhov ntswg yog koj tib leeg nyob 
hauv chav ua num los lab uas muaj qhov rooj kaw 

• Caij noj mov: Tshem tau daim npog qhov ncauj qhov ntswg thaum noj thiab haus tabsis 
yuav tsum rov npog sai Ii sai tau tom qab noj los haus tas 

• Cov chaw sab nraum zoov: Tsis kom npog, tabsis npog tau yog koj xav npog, xws li nyob 
ntawm Terrace thiab lwm qhov puab lub tsev sab nraum zoov 

• Hauv cov tsheb: Yuav tsum npog qhov ncauj qhov ntswg thaum caij cov Madison Metro 
npav thiab caij tsev kawm ntawv cov tsheb muaj ob leeg los tshaj caij 

• Twm tus chancellor qhov hais kom npog qhov ncauj qhov ntswg 
 
Peb yuav ntsuam xyuas kev tus kab mob COVID-19 kis nyob hauv tsev kawm ntawv thiab hauv 
zej zog thiab yuav rov xyuas dua txog peb kev kom npog qhov ncauj qhov ntswg raws kev noj 
qab haus huv rau pejxeem.  Nco tias qhov no tsis tshuam txog peb cov cai los qauv npaj rau cov 
hoob kawm tim ntsej tim muag, rov tuaj ua num hauv tsev kawm ntawv, tej yam muaj koom, 
kev nyob sib nrug, thiab lwm yam. 
 
Rov qab npog qhov ncauj qhov ntswg tsis yog ib ruam peb coob tus xav ua, tabsis nws tseem 
ceeb rau tiv thaiv kev noj qab haus huv rau cov hauv tsev kawm ntawv thiab peb lub zej zog. 
 
Hno tshuaj yog qhov tiv thaiv tau zoo tshaj.  Cov neeg hno tshuaj tiv thaiv COVID-19 lawm coob 
yuav tsis kis tus kab mob, tabsis kuj muaj cov tus kab mob tseem kis tau rau. Qhov no muaj 
nyob hauv hauv UW–Madison thiab PHMDC kev tshawb fawb xyuas kawm tshiab, txij thaum 

https://admin.news.wisc.edu/content/uploads/2021/08/Chancellor-Order-RE-Face-Coverings-Effective-8-5-2021.pdf
https://www.cdc.gov/coronavirus/2019-ncov/science/science-briefs/fully-vaccinated-people.html
https://www.cdc.gov/vaccines/covid-19/health-departments/breakthrough-cases.html
https://www.medrxiv.org/content/10.1101/2021.07.31.21261387v1


muaj tus kab mob txia tshiab, ib cov neeg hno tshuaj lawm muaj cov kab mob ntau tib yam li 
cov tsis tau hno tshuaj nyob hauv lub qhov ntswg.  
 
Muaj qhov tiv thaiv cov neeg hno tshuaj lawm kom txhob mob loj thiab lawv yuav kis tau tsawg, 
tabsis ib co neeg hno tshuaj tiv thaiv COVID-19 lawm tseem kis tau tus kab mob rau lwm tus. 
Kev npog qhov ncauj qhov ntswg yog qhov yoog yim thiab pab tau zoo txo kev sib kis. 
 
Peb txhawj heev txog ob hlis tom ntej no, thaum peb cov mejyig coob thoob tebchaws thiab 
qab ntuj yuav rov tuaj txog. Peb xav tswj kom qhov tus kab mob kis hauv peb zej zog tsawg li 
tsawg tau.  Lub Centers for Disease Control and Prevention thiab Public Health Madison & Dane 
County cov kev ua raws tau kom txhua tus, tsis hais hno tshuaj lawm los tsis tau, npog qhov 
ncauj qhov ntswg thaum nyob hauv tsev nrog cov tsis yog ib tse neeg.  Vim peb muaj cov mejyig 
yuav tuaj ntau qhov tuaj, peb ntseeg tias kom npog qhov ncauj qhov ntswg yog ib qho ua qhia 
tias peb tshua txog lwm tus.  Peb cov neeg paub txog kev noj qab haus huv hauv tsev kawm 
ntawv pom zoo raws qhov kev txiav txim ua raws no.   
 
Peb cuab txhua tus zog kom hno tshuaj tiv thaiv sai li sai tau; nov yog qhov tiv thaiv qhov tus 
kab mob sib kis zoo tshaj, uas pab peb tshem tau cov kev txwv no sai. 
 
Kev qhia ntxiv txog hno tshuaj 
University Health Services muaj hno tshuaj tiv thaiv COVID-19 dawb ntxiv rau tag nrho cov 
mejyig thiab neeg ua haujlwm ntawm 333 East Campus Mall. Teem ib lub caij los cia li mus hnub 
Monday txog Friday thaum 8:30 sawv ntxov txog 4:30 tsaus ntuj. Qhov chaw kaw thaum lub caij 
hno su. 
  
Cov koob tshiaj tiv thaiv COVID-19 tsis muaj teeb meem dabtsi, pab tiv thaiv tau zoo, thiab hno 
dawb. Nrog rau lwm yam kev tswj, hno tshuaj yog qhov zoo tshaj pab kom txhob raug COVID-19 
mob loj thiab txo qhov koj yauv kis tau tus kab mob rau lwm tus. 
 
Yog koj tus hno tshuaj lawm, los yuav hno sai, qhia rau UHS paub kom pab tsev kawm ntawv 
txiav txim cov cai muaj rau kom pej xeem muaj kev noj qab haus huv. (Yog koj hno tshuaj hauv 
UHS, koj tsis tau ua dabtsi ntxiv.) 
 
Txog tam sim no, ua tsaug rau cov muab ntaub ntawv qhia tias hno tshuaj lawm, peb muaj tshaj 
80% ntawm peb cov neeg ua haujlwm twb hno tshuaj lawm. Peb cuab cov tsis tau muab ntaub 
ntawv hno tshuaj qhia, kom muab lawv cov ntawv hno tshuaj tuaj. Peb yuav muaj ntaub ntawv 
qhia tias puas tsawg feem pua cov mejyig hno tshuaj lawm thaum lub Yim Hli yuav tas, tabsis 
peb xav tias 80% los tshuaj ntawm peb cov mejyig yuav hno tshuaj lawm. Raws kev nug cov 
mejyig yuav tuaj tshiab uas yuav nyob peb cov tsev nyob kawm ntawv qhia tau tias peb muaj 
tshaj 90% ntawm peb cov mejyig twb hno tshuaj lawm. 
 
Thov cuab cov neeg nej paub zog kom hno tshuaj.  Nov yog cov kev pab qhia nrog nej tham txog 
kev sib tham kom hno tshuaj. 
 

https://www.cdc.gov/coronavirus/2019-ncov/vaccines/fully-vaccinated-guidance.html
https://publichealthmdc.com/news/public-health-issues-new-mask-recommendations-k-12-school-guidelines
https://publichealthmdc.com/news/public-health-issues-new-mask-recommendations-k-12-school-guidelines

https://covidresponse.wisc.edu/covid-19-transition/


Kev kuaj COVID-19  
Tsev kawm ntawv yuav muaj kev kuaj dawb rau cov neeg ua haujlwm thiab mejyig ntxiv nyob 
rau ntau qhov chaw. Saib hauv lub COVID-19 testing website rau kev qhia tshiab txog cov chaw 
thiab caij qhib kuaj. 

• Rau hnub Yim Hli xiab 5, kev cia li mus kuaj yuav xaus thiab yuav tsis siv qhov Safer 
Badgers app lawm.  Pib lub Yim Hli xiab 9, kev kuaj yuav muaj teem nyob hauv qhov 
MyUHS app los MyUHS web portal lawm. Rau lub caij pauv hnub Yim Hli xiab 6, cov neeg 
muaj cov cim mob COVID-19 hu tau UHS rau 608-265-5600 mus kuaj.   

• Nej txo tau qhov myUHS app kom qhib tau kev teem caij kuaj yooj yim, hno tshuaj, saib 
ntaub ntawv kuaj thiab ntau yam. 

 
Rau cov neeg ua haujlwm xav paub kev qhia ntxiv yuav tau ua li cas, peb yuav muaj ib qhov kev 
sib tham nrog tag nrho cov neeg ua num thaum tav su hnub Zwj Teeb, Yim Hli xiab 12. 
 
Thiab hnub Yim Hli xiab 12 thaub 1:30 tsaus ntuj, peb yuav muaj ib qhov kev sib tham nrog cov 
kws qhia ntawv txog tej lus lawv muaj txog kev qhia ntawv lub caij kawm yuav los no. 
 
Peb yuav ua tib zoo xyuas ntxiv txog cov ntaub ntawv kis tus kab mob, ntsuam xyuas kev ua 
raws tuaj ntawm CDC tuaj, koom nrog PHMDC, thiab tham nrog tsev kawm ntawv cov neeg 
paub txog kev tswj kev noj qab hauv huv. Thiab, li tas los, peb yuav qhia rau nej ntxiv. 

https://today.wisc.edu/events/view/159847
https://today.wisc.edu/events/view/159847
https://today.wisc.edu/events/view/160557
https://today.wisc.edu/events/view/160557

